
                                         Նախաբան 

                               Մտածողության տեղիք տվող այս ժամանակներում  

                                               ամենաշատը մտածելու տեղիք է տալիս այն,որ մենք  

                                                                                               դեռևս չենք մտածում:  

  

                                                                                                          Մարտին Հայդեգեր 

Մտածել, վերլուծել․․.Մարդկային կարողունակություններից, թերևս, կարևորագույնը,որը, 

սակայն, ծանրաքայլ զարգացում է ապրում մեր օրերում։ Մտածելու համար չկա 

մոտիվացիա։ Երևի թե կփաստենք բոլորս , որ « մոտիվացիա» եզրույթը ամենահաճախ 

հանդիպողներից է մեր կենցաղում․ անհրաժեշտ է մոտիվացվել, կա մոտիվացիայի 

պակաս,  ո՞րն է մոտիվացիան և այլն։ Իսկ մտածելու համար մոտիվացիա անհրաժե՞շտ է։ 

Մեր օրերի համար , ըստ իս, այո՛, անհրաժեշտ է։ 

«Homo sapiens»՝ մարդ՝ բանական, մտածող, ով իր մարդաբանական 

առանձնահատկություններով    հանդերձ  տարբերվում է նախ և առաջ  հոդաբաշխ խոսքի և 

վերացական մտածողության ունակությամբ։ Իսկ ու՞ր է կորել մարդկային այս 

կարողունակությունը։ Վստահ եմ ՝ թաքնված է խորը։ Թերևս այստեղ էլ  կասենք՝ 

մոտիվացիա  է պետք, որ խորը նիրհից արթնանա մտածողությունը և սկսի կամ 

շարունակի գործել ու արարել։  

Ժան Բատիստ Լակորդերն ասել է․ «Մտածել նշանակում է սավառնել անսահմանության 

մեջ»։ Երբ սկսում ենք մտածել, մտքերի տարափը մեզ տանում է հեռուներ՝ նոր ուղիներով 

բացահայտելու, երազելու, վերլուծելու , համադրելու աշխարհը։ 

Տեխնիկայի աննախադեպ զարգացումը, որը պետք է միտված լիներ բազմապատկելու մարդու 

ունակությունները և գործունեության արդյունքները, ըստ իս, բթացրել է  մարդկային ուղեղը , 

և մտածելը դարձել է «դժվար»։ 

Մտածողության և վերլուծության խնդրին ամենից շատ բախվում են ուսուցիչները 

դպրոցահասակ  երեխաների շրջանում, երբ սովորողների մոտ դանդաղում կամ իսպառ 

բացակայում է մտածողությունը կամ մտածել ցանկանալու կարողությունը։ Ճշմարտություն 

է նաև այն, որ ամեն մի սովորող անհատականություն է, յուրովի է դրսևորվում, 

ինքնաարտահայտվում: Մտածում են բոլորը, բայց ոչ բոլորն են բարձրաձայնում մտածածը։ 

Այնուամենայնիվ, կա սովորողների մի խումբ,որը գրեթե ոչինչ չի անում. անտեսված է 

ուսուցիչների, դասընկերների, ծնողների կողմից: Տարիներ շարունակ անգործության 

մատնվելով՝թյուր  կարծիք  է  ձևավորվել  թե՛ սովորողի, թե՛  ուսուցչի մոտ, որ աշակերտը 

անկարող է: Խնդիրը միայն ցածր կարողություններ ունեցող աշակերտինը չէ, այլ, ցավալի 

է, ուսման նկատմամբ հետաքրքրությունը կորցրածներինը: Այդ  « կարգավիճակում» 

հայտնվածներին դժվար է դուրս բերել մի տեղից, որտեղ թվացյալ իրենց լավ են զգում: 

Մնում է սովորողի պասիվությանը այլ որակումներ չտալ, թույլ չտալ, որ դառնա 

սովորություն: 

Այս հետազոտությունը միտված է դասավանդման  ուսումնաօժանդակ մեթոդների միջոցով 

խթանել մտածողության զարգացմանը  և, հետևելով զարգացման սկզբնարդյունքների և 

վերջնարդյունքների փոփոխություններին, կատարել  սկզբում ունեցած և վերջում 

ձեռքբերված արդյունքներ  վերլուծություն և, ի վերջո,   հաջողել այս խնդրի լուծման 

բանալին գտնելու հարցում ։ 

Հետազությունն ունի խնդիր, որի լուծման բանալին ակնկալվում է գտնել հետազոտության 

ընթացքում։ Խնդիրն հետևյալն է՝ 

o Նվազել է աշակերտների հետաքրքրությունը ուսման նկատմամբ 

o Ընթերցանության հանդեպ անտարբերություն 

o Մտածելու և վերլուծելու մոտիվացիայի պակաս 

o Անինքնավստահություն իրենց գիտելիքների և կարողունակությունների 

նկատմամբ 

Հետազոտության նպատակն է՝  

 Խթանել դասարանում պասիվություն ցուցաբերող աշակերտների ակտիվությանը 

 Դիտարկել վերլուծական մտածողության զարգացմանն ուղղված մեթոդների 

կիրառելիությունը 

 Համեմատել  կատարված աշխատանքի  արդյունքները և վերլուծել 

 Գտնել մտածողության զարգացման խթանիչ մեթոդը  

                                   Գրականության ակնարկ 

Այսօր կրթության կազմակերպման,որոշակի նպատակների իրականացման համար կան 

հրատապ լուծում պահանջող առանձին խնդիրներ։Գաղտնիք չէ,որ պակասել է 

ընթերցանությունը,հետաքրքրությունը ընթերցվող նյութի նկատմամբ։Քիչ կարդալը 

տանում է վատ կարդալուն,վերջինս էլ՝ կարդացածը չընկալելուն,վերարտադրել 

չկարողանալուն։Դա մեծապես խանգարում է,որ սովորողը հասկանա առաջադրվող 

պահանջը և կարողանա լիարժեք կատարել այն՝ ցանկացած առարկայի 

ուսումնասիրման հետ կապված։ 21-րդ դարում խնդիր է դրված հանրակրթության առջև 

ձևավորելու որոշակի հմտություններով ու կարողություններով զինված սովորող,որը 

պատրաստ կլինի դիմագրավելու արդի ցանկացած փոփոխության,կհասկանա 

ստեղծված իրադրությունը,վերլուծության կենթարկի այն, քայլեր կմշակի,կառաջարկի 

փոփոխություններ, կգործի հանուն հանրության, հանուն իր երկրի 

բարօրության,պետականության ամրապնդման և բարգավաճման։ 

Մտածողություն բառը ծագում է հին անգլերեն poht կամ gepoht բառերից հասկանալ 

մտքում, հաշվի առնել արտահայտություններից: Մտածողություն բառը կարող է շատ 

իմաստներ ունենալ. 

 մտածելու  եզակի միտք կամ արդյունք  

 մտավոր  գործունեության արդյունք  

 մտքի ուժգնություն, պատկերացում 

 գաղափարի քննարկում կամ արտացոլում 

 հիշողություն  

 քննարկում, ուշադրություն 

 դատողություն,կարծիք կամ հավատ  

Վերլուծական մտածողությունը մարդու մոտ սկսում է զարգանալ վաղ 

տարիքից՝դեռահասության ավարտին ավելի կանոնակարգված և ամբողջական 

դաառնալով։ Ինչ խոսք,երեխան իր մտածողության, ընկալման, դատողության  շնորհիվ 

կարողանում է առանձնացնել շրջապատում իր տեսածն ու զգացածը,մարդկանց,իրերն 

ու երևույթները՝ իր համար առանձնացնելով հաճելին ,ընդունելին կամ մերժելին։ 

Սակայն պատճառաբանելն ու համոզմունքներ ունենալը,դեպքերի և երևույթների մասին 

սեփական կարծիք հայտնելը նրան դժվարության առաջ են կանգնեցնում։ Չի 

բավարարում բառապաշարը այդ ամենին իրական գնահատական տալու 

կարողությունը,միտքը ճիշտ ձևակերպելու հմտությունը։ 

Ըստ Լ․Ս․Վիգոտսկու վերլուծական մտածողությունը սերտորեն կապված է 

տրամաբանության հետ։ Այն պատասխանատու է ստացվող տվյալների վերլուծության , 

համեմատության համար,իսկ տրամաբանական մտածողությունը հիմնվում է 

պատճառահետևանքային կապերի վրա։  

Վերլուծական մտածոողությունն ընթանում է երկու փուլով՝  

 Ստեղծագործական գործընթաց,որն ուղեկցվում է նոր գիտելիքների ու 

տեղեկատվության փնտրտուքով։  

 Ֆորմալ փուլ,որն ուղեկցվում է տվյալների վերլուծությամբ և 

համադրմամբ,եզրահանգումներով։  

 

Վերլուծությունն անհրաժեշտ է աշակերտին՝ տեղեկատվությունը լավ ընկալելու և 

հիշելու, եզրահանգումներ անելու,որոշումներ կայացնելու համար։ 

Միջին դպրոցում վերլուծություն հիմնականում արվում է տեքստի վրա աշխատելու 

միջոցով։Սովորողը պետք է կարողանա ոչ միայն սահուն ընթերցել տեքստը, այլև 

ըմբռնել հիմնական ասելիքը,հասկանալ արտահայտած գաղափարը,առանձնացնել 

ասելիքի առավել կարևոր միտքը կամ մտքերը,սովորել իր բառապաշարը հարստացնել 

նոր բառերով առանձնացնել բանալի բառերն ու արտահայտությունները,կարողանալ 

հասկանալ տողատակում ասվածը, վերարտադրել ,բնութագրել հերոսներին , 

գնահատական տալ նրանց արարքներին։ Վերլուծական ընթերցանության միջոցով 

սովորողի առջև խնդիր է դրվում քննության առնել վերլուծվող տեքստում առկա  

տեղեկատվությունը և այն դիտարկել տեսանկյուններից։ 

                                                   Գործնական     համատեքստ 

Հետազոտական աշխատանքը իրականացնելու և դիտարկումներ անելու համար 

նպատակահարմար գտա 8–րդ դասարանը, որտեղ դասավանդում եմ հայոց լեզու և 

գրականություն առարկաները։ Դիտարկման համար առավել նպատակային է 

գրականության դասը։  Այդ դասարանում սովորում են  31 աշակերտներ՝ 10 աղջիկ և 21 

տղա:   Պատահականություն չէ նաև հետազոտական աշխատանքի թեման, քանի որ այս 

դասարանում, հատկապես գրականության առարկայի դասավանդման ժամանակ, 

բախվել եմ վերլուծական մտածողության բացակայության խնդրին։ 

Հաշվի առնելով աշակերտների անձնային և տարիքային առանձնահատկությունները՝ 

փորձել եմ ուսումնասիրել  պասիվության դրդապատճառները։  

Թերևս , չեմ կարող բացառել նաև այն հանգամանքը, որ անցումային տարիքում գտնվող 

սովորողների մոտ  նվազում է հետաքրքրությունը դասերի հանդեպ, նրանք առավել 

կենտրոնանում են զգացմունքային աշխարհի վրա, աշխարհընկալման նոր երևույթներ 

են նկատում, սկսվում է ինքնաճանաչողության, բնավորության  ձևավորման 

սկզբնափուլ։ 

Եվ, հաշվի առնելով այս հանգամանքը, որը առավել տեսանելի է տղաների մոտ, 

թիրախային շրջանակում ուղղորդվելու եմ հենց նրանց դիտարկմամբ։ 

Դասարանում սովորում են տարբեր ունակություններ ու կարողություններ ունեցող 

աշակերտներ։Տղաների  մի խումբը ակտիվորեն մասնակցում է դասին, ոգևորված 

սովորում է։ Մի խումբը ունի մոտիվցիայի կարիք, պարբերաբար տարբեր միջոցներով 

խթանում եմ նրանց սովորելու ակտիվացմանը, սակայն երկարատև բնույթ չի կրում դա։ 

Իսկ մի խումբն էլ լուռ  լսողի դերում է, խուսափում են արտահայտվելուց, ունեն 

բարդույթներ։ 

Արդյունավետ դասավանդման համար նորօրյա դպրոցի ուսուցչին անհրաժեշտ է ոչ 

միայն դասավանդվող առարկայի խոր և բազմակողմանի իմացություն,այլև 

դասավանդման նպատակների,խնդիրների,դրանց կենսագործմանն ուղղված 

եղանակների,ձևերի ու միջոցների նպատակահարմար ընտրություն կատարելու 

կարողությունև հմտություն։ 

 Հետազոտությունն իրականացնելու համար  առանձնացրել եմ ուսումնաօժանդակ մի 

քանի մեթոդներ և հնարները ինչպիսիք են ՝ հարցադրումների, մտագրոհ, խմբային 

աշխատանք, Վենի դիագրամ , զրույց– քննարկում մեթոդները ,  հեղինակի աթոռ  և 

ԳՈՒՍ հնարները։ Փորձել եմ այս  միջոցներով խրախուսել, դրդել, ներգրավել նրանց 

ուսման գործընթացում:   

Ինչպես ադեն նշել  եմ հետազոտությունն անցկացնելու համար նպատակահարմար գտա 

8–րդ դասարանը, որտեղ  գրականություն առարկայի դասավանդման ընթացքում   

առավել ակնառու էր վերոնշյալ խնդիրը։ 

Ներկայացնելու եմ արդեն իրականացված փորձը։ Քանի որ այն դասերը, որոնք 

ներկայացնելու եմ որպես հետազոտություն, իրականացրել եմ ոչ շատ վաղ։ 

Ներկայացնելու եմ  երեք դասի օրինակ 

1 դաս ՝ Մուրացանի «Հասարակաց որդեգիրը» վիպակի գաղափարական և կերպարային  

վերլուծություն։ 

2 դաս՝ Շիրվանզադեի «Արտիստը» պատմվածքի  գաղափարական և կերպարային 

վերլուծություն։ 

3 դաս ՝ վերոնշյալ վիպակի և պատմվածքի համեմատական վերլուծություն։ 

Դաս 1 

Աշակերտները  արդեն ծանոթ էին հեղինակի կենսագրական տվյալներին, վիպակի 

բովանդակությանն ու կառուցվածքին։ 

Ստորև ներկայացնեմ նաև դասապլանը․ 

Առարկա – գրականություն 

Թեմա–  Մուրացանի «Հասարակաց որդեգիրը» վիպակի գաղափարական և 

կերպարային վերլուծություն 

Նպատակը ՝ 

 զարգացնել աշակերտների վերլուծական մտածողությունը 

 աշակերտների մեջ ձևավորել սեփական դիրքորոշում 

 զարգացնել սեփական դիրքորոշում արտահայտելու կարողություն 

Վերջնարդյունք՝  

Կկարողանա 

 վերլուծել վիպակի գաղափարային բովանդակությունը 

 քննարկել հերոսների կատարած արարքները 

 գտնել այդ արարքների դրդապատճառները 

 ներկայացնել գլխավոր հերոսի հույզերն ու հոգեվիճակը 

 ինքնուրույն դատողություններ անել և արտահայտել մտքերը 

 

Դասի ընթացքը․ նախապտրաստական փուլում կատարեցի աշակերտների 

հաշվառում,  ստուգեցի   հանձնարարված տնային առաջադրանքը, պարզաբանվեցին 

անհասկանալի հարցերը։ (5ր) 

 

 Խթանման փուլ– իմ կողմից  առաջադրված  հարցերի միջոցով  ( հարցուպատասխան 

մեթոդ) վերհիշեցին հեղինակի կենսագրությունը։  

Ինչպես նաև մտագրոհ մեթոդի միջոցով աշակերտները ներկայացրին իրենց իմացածը 

վիպակի սյուժեի և բովանդակության վերաբերյալ։ Այստեղ կիրառվեց «ԳՈՒՍ» հնարը․ 

աշակերտները տետրում, իսկ  ուսուցիչը  գրատախտակին կազմեցին աղյուսակ, և   

«Գիտեմ » սյունակում գրի առնվեցին  արտահայտած  մտքերը,  որոնք նախապես ֆիքսել 

էին վիպակի դասագրքային հատվածն ընթերցելիս։  

Ապա աղյուսակի   «ՈԻզում եմ իմանալ» սյունակում աշակերտները գրեին իրենց հուզող 

հարցերը, որպեսզի գտնենք պատասխասխանները։ 

Իսկ  երրորդ՝«Սովորեցի» սյունակը մնաց բաց մինչև դասի ավարտը։(5 ր) 

  

       Գիտեմ, որ Ուզում եմ իմանալ,թե         Սովորեցի 

Գևորգը աղքատ 

ընտանիքից էր 

Ինչու Գևորգը Շառլոտային 

չէր ասում իր սիրո մասին 

 Պետք է վստահել, բայց 

լինել զգույշ 

 Ապրում էր մոր հետ Ինչու չվերադարձավ 

աշխատանքի  

 Պետք չէ մարդկանց չափել 

մեր արշինով 

Ուներ  հիանալի ձայն Ինչու թույլ տվեց, որ մայրը 

այդ ծանր աշխատանքին 

Նախ ճանաչիր, հետո 

վստահիր 

վերադառնա  

Ուզում էր դառնալ լավ 

երգիչ 

 Հույսդ դիր քեզ վրա  

Աշխատում էր պարոն 

Գուստավի 

արհեստանոցում 

 Մի ծնկիր, թեկուզ դժվար, 

բայց քայլիր առաջ 

Սիրահարված էր 

Գուստավի դստերը ՝ 

Շառլոտային 

  

 

Իմաստի ընկալում –Աղյուսակը լրացնելուց հետո աշակերտները բաժանվեցին 4 խմբի, 

որպեսզի քննարկում իրականացնեն։ 

1–ին խմբի աշակերտներին հանձնարարվեց գտնել Գևորգի կերպարի դրական կողմերը և 

արդարացնել նրա վարքագիծն  ու պահվածքը։ 

2–րդ խմբի աշակերտներին հանձնարարվեց  գտնել Գևորգի  կերպարի բացասական 

կողմերը և էլի արդարացնել նրան։ 

3–րդ խումբը պետք է վերլուծեր մեծահարուստների վարքագիծը և տար  նրանց 

վարմունքին  գոնե  3  որակավորում։ 

4–րդ խումբը պետք է հորիներ նոր ավարտ վիպակի համար։ 

Աշխատանքը կատարելու համար աշակերտներին  տրվեց 10 րոպե ժամանակ։ 

Իմիջիայլոց, պատասաններից պարզ դարձավ, որ տրված 10 րոպե ժամանակը բավարար 

էր առաջադրանքը ավարտուն տեսքի բերելու համար։  Մինչ նրանք խմբերով 

քննարկումներ էին անում, ես  ուշադիր զննում էի այն աշակերտներին, որոնց 

թիրախավորել էի հետազոտության համար։ Այսինքն,  հետազոտության առանցքում էին 

պասիվ տղաները, ովքեր կաշկանդվում էին  արտահայտվելուց, ունեին 

ինքնավստահության պակաս։ Նկատեցի, որ նրանք ակտիվ էին իրենց խմբի 

քննարկմանը, կարծիքներ էին հայտնում։  

Աշխատանքի ամփոփիչ պատկերը ներկայացնում եմ ստորև աղյուսակի տեսքով։ 

Կշռադատման փուլում  ևս 10 րոպե ժամանակ տրվեց աշակերտներն, որպեսզի  

նրանք ներկայացնեն իրենց աշխատանքները։ Հիշատակման արժանի է այն փաստը, որ 

սովորաբար ակտիվություն չցուցաբերող տղաները ցանկություն հայտնեցին հենց  իրենք 

ներկայացնեն խմբի ամփոփիչ խոսքը։  

Եվս 5  րոպե ժամանակ տրվեց , որպեսզի խմբերը միմյանց 1–ական հարց ուղղեն ՝ իրենց 

քննարկած հարցի կամ արտահայտած կարծիքի վերաբերյալ։ 

Քննարկումը ստացվեց։ Կարծիքները տարաբնույթ էին։ Լրացվեց աղյուսակի «Ի՞նչ 

սովորեցի » սյունակը։ 5 րոպե 

Դասի ավարտին կատարվեց աշակերտների միավորային գնահատում և ձևավորող 

գնահատում՝ բնութագրումների միջոցով։Աշակերտների մոտ նկատեցի  

ոգևորվածություն և ցանկություն կրկնելու դասի նման օրինակը։ 

Հանձնարարվեց տնային առաջադրանք, որն իրենից ներկայացնում էր հետևյալ 

պահանջը․ Գևորգին ուղղել  1 հարց և տալ նրան 1 խորհուրդ  որպես  կողքից նրան 

կյանքին հետևող մեկը։ 5րոպե 

Դաս  2 

Աշակերտները  արդեն ծանոթ էին հեղինակի կենսագրական տվյալներին, պատմվածքի 

բովանդակությանն ու կառուցվածքին։ 

Ստորև ներկայացնեմ նաև դասապլանը․ 

Առարկա – գրականություն 

Թեմա–  Շիրվանզադեի «Արտիստը» պատմվածքի գաղափարական և կերպարային 

վերլուծություն 

Նպատակը ՝ 

 զարգացնել աշակերտների վերլուծական մտածողությունը 

 աշակերտների մեջ ձևավորել սեփական դիրքորոշում 

 զարգացնել սեփական դիրքորոշում արտահայտելու կարողություն 

Վերջնարդյունք՝  

 կարողանալ վերլուծել պատմվածքի գաղափարային բովանդակությունը 

 ներկայացնել գլխավոր հերոսի հույզերն ու հոգեվիճակը 

 ինքնուրույն դատողություններ անել և արտահայտել մտքերը 

 գլխավոր հորսի սիրո օրինակով նորկայացնել սեպական դիրքորոշումը սիրո 

վերաբերյալ 

Դասի ընթացքը․ նախապատրաստական փուլում կատարեցի աշակերտների 

հաշվառում, ստուգեցի   հանձնարարված տնային առաջադրանքը, պարզաբանվեցին 

անհասկանալի հարցերը։ (5ր) 

 

Խթանման փուլում մտագրոհ մեթոդով  վերհիշեցինք հեղինակի կենսագրական 

տվյալները, պատմվածքի ժանրային առանձնահատկությունները,Վենի դիագրամ 

մեթոդով համեմատական վերլուծություն արվեց ժանրի այլ տեսակների՝ նորավեպի և 

վիպակի հետ, նշեցինք նմանություններն ու տարբերությունները։  Այս աշխատանքը  

կատարվեց 8– 10 րոպեում։ 

 

Իմաստի ընկալման փուլի  համար աշակերտներին բաժանեցի հարցաթերթիկներ, 

որոնցում ներառված էր 5 հարց «Արտիստը» պատմվածքի բովանդակությանն ու 

կերպարներին վերաբերվող։ 

Աշակերտներին տրվեց 10 րոպե ժամանակ , որպեսզի լիարժեք պատասխաններ տան 

հարցերին։  Ստորև ներկայացնում եմ հարցաթերթիկում ներառված  հարցերը․ 

1․ Ինչպիսի՞ն է  Ձեր վերաբերմունքը  Լևոնի կերպարի նկատմամբ։ 

2․ Եթե գլխավոր հերոսին կերպավորեիք Դուք, ինչպիսի՞ն կլիներ նա։Նկարագե՛ք։ 

3․ Եթե Լևոնը ապրեր Ձեզ հետ կողք կողքի , ապա դուք 

 կլինեիք մտերիմ 

 չէիք ցանկանա շփվել Լևոնի հետ 

 կօգնեիք Լևոնին ֆինանսապես, որպեսզի հասներ Լուիզային 

 կօգնեիք Լևոնին դուրս գալ հոգեկան վիճակից, որում գտնվում էր 

 պարզապես կհետևեիք նրա քայքայվող կյանքին 

4․ Նշեք  երկու խորհուրդ– խնդրանք, որ կտայիք Լևոնի մորն ու Լուիզային՝ Լևոնին 

օգնելու համար։ 

5․ Ինչպե՞ս կավարտեիք  Դուք  պատմվածքը, որ այն առավել տպավորիչ լիներ։ 

Կշռադատման փուլում  ես կարդացի հարցերը , իսկ աշակերտները պատասխանեցին 

ըստ ցանկության։ Քննարկմանը հիմնականում մասնակցում էին մշտապես ակտիվ և 

արտահայտվելու   կարողունակություն ունեցող աշակերտները։ Ստվերում մնացին և 

դիտորդի դերում եղան  անինքնավստահ աշակերտները, ովքեր չէին համարձակվում 

կարծիք արտահայտել։ Քննարկումը տևեց 10–15 րոպե։ 

Անվանական ուղղորդված հարցադրումներ չեմ արել այն նպատակով, որպեսի 

հետազոտեմ նշանակետային աշակերտներին, ովքեր նախորդ դասի ընթացքում (նկատի 

ունեմ հետազոտական աշխատանքում ներկայացված դաս 1–ը) խմբային աշխատանքի 

ժամանակ բավականին ակտիվ էին թե՛ խմբի ներսում քննարկաման ժամանակ, թե՛ 

խմբի ամփոփիչ պատասխանը ներկայացնելիս, թե մյուս խմբերին հարցադրումների 

ժամանակ։ 

Ի զարմանս ինձ, անհատական աշխատանքի ժամանակ նրանք նորից պասիվ էին։ 

Դասի ավարտին կատարեցի միայն  ձևավորող գնահատում  բնութագրիչների միջոցով, 

իսկ պասիվ աշակերտներին ասացի, որ ամփոփիչ դասի ժամանակ լսելու եմ նաև նրանց 

գրած պատասխանները։ 

Տնային առաջադրանք տրվեց նույնը,ինչ նախորդ դասին․Լևոնին ուղղել  1 հարց և տալ 

նրան 1 խորհուրդ  որպես  կողքից նրան կյանքին հետևող մեկը։ 

 

 Դաս 3 

Այս դասի համար նախատեսել էին ամփոփել անցած երկու ստեղծագործությունները ՝ 

«Հասարակաց որդեգիրը » վիպակը և «Արտիստը» պատմվածքը։ 

Նպատակ ՝  

 ամփոփել անցած երկու դասերից ստացած գիտելիքները 

 զարգացնել  վերլուծական մտածողությունը 

  խթանել դիրքորոշում արտահայտելու կարողունակությունը 

Վերջնարդյունք՝  

 կկարողանան առավել համարձակ և հստակ արտահայտել իրենց 

դիրքորոշումները 

 կգիտակցեն, որ յուրաքանչյուր միտք կարևոր  է, և չկան սխալ կարծիքներ 

Դրա համար երկու թեմաների վերջում նախապես հանձնարարել էի  նույն տնային 

աշխատանքը ՝ գլխավոր հերոսներին ուղղել 1 հարց և տալ նրանց 1 խորհուրդ։ 



14 
 

Նախապատրաստական փուլում  ( 5 րոպե) ձևավորեցինք խմբեր, որտեղ ներառվեցին  

նույն կամ  նմանատիպ պատասխաններ գրած աշակերտները։ Ձևավորվեց   երեք  մեծ 

խումբ։ Խմբերում, բնականաբար,  ներառվեցին նաև դիրքորոշում արտահայտելու 

դժվարություն ունեցող աշակերտները, որոնց ոգևորեց նորից խմբային աշխատանք 

կատարելու միտքը։     Ստորև աղյուսկի տեսքով ներկայացնեմ հարցերից և 

խորհուրդներից մի քանիսը․ 

Հարց  Խորհուրդ Հարց  Խորհուրդ 

Ինչու՞ թույլ տվեցիր, 

որ մայրդ նորից 

աշխատի 

լվացքատանը 

 Վերադարձիր 

արհեստանոց 

աշխատելու 

Գումարդ պահելու 

ավելի հարմար տեղ 

չկա՞ր 

Խոսիր մորդ հետ, 

լսիր վերջապես 

ինչ  է նա քեզ 

ասում 

Ինչու՞ չվերադաձար 

Գուստավի 

արհեստանոցում 

աշխատելու 

Աշխատանք գտիր, 

գումար հավաքիր և 

գնա երազանքիդ 

հետևից 

 Ինչու՞ Լուիզային 

չէիր պատմում քո 

սիրո մասին 

Մի կործանիր քեզ, 

նավաստիները 

քեզ չեն օգնելու 

Ինչու՞ Շառլոտային 

չես ասում քո սիրո 

մասին 

Խոսիր Շառլոտայի 

հետ, պատմիր 

զգացմունքներիդ 

մասին 

 Ինքնասպանությունը 

հարցերի լուծման 

լա՞վ տարբերակ էր 

Փորձիր նորից 

սիրահարվել, որ 

նա քեզ ուժ տա 

Ինչու՞ չես 

տեղափոխվում այլ 

տեղ բնակվելու 

մայրիկիդ հետ 

Մի կոտրվիր, 

կյանքում դեռ շատ 

հիասթափություններ 

կունենաս 

Եթե Լուիզան 

պատասխաներ քո 

զգացմունքներին, 

ինչպիսի ապագա էր 

ձեզ սպասվում 

  Սովորիր, 

դարձիր լավ 

դերասան, իսկ 

նորից սիրել 

կհասցնես 

Ամեն 

հիասթափությունից 

ծնկի ես գալու՞ 

Օգնիր մորդ, Գևորգ, 

նա չափազանց շատ 

է տանջվում 

Կարծում ես դերասանի 

մասնագիտությունն ու 

աշխատանքը քեզ լավ 

Գնա՛ երազանքիդ 

հետևից 

                 Գևորգ               Լևոն 

ապագա են տալու 

Խմբերի ձևավորումից հետո «Հեղինակի աթոռ» հնարի միջոցով փորձեցինք ամփոփել 

աշակերտների կազմած հարցերը և լսել պատասխաններ։ Այսինքն աշակերտները պետք 

է մտածեին հարցերի շուրջ  և ներկայացնեին իրենց տեսակետները։   Քանի որ ունեինք 3 

խումբ, նրանցից  երկուսը առաջարկեցին  իրենց հերոսներին  «Գևորգին» և «Լևոնին», 

իսկ երրորդ խումբը նրանց ուղղելու էր իրենց կազմած հարցերը։ Այսինքն կիրառեցինք 

նաև հարցադրումների մեթոդը։ Այս աշխատանքը կատարվեց 25–30 րոպեում, քանի որ 

3–րդ խմբի հարցադրումներին հերոսները պատասխանում էին հերթով,  ապա  

աշակերտները հերոսներին իրենց գրած խորհուրդները տվեցին ։ Հարցեր ուղղեցին նաև 

մյուս երկու խմբերին։ 

Դասն անցավ բուռն քննարկմամբ և բանավեճով, որին մասնակցում էին հավասարապես 

բոլոր  աշակերտները։ 

Դասի ավարտին կատարվեց և՛ միավորային, և՛ ձևավորող գնահատում։ 

Ցանկացած հետազոտության իրականացում իրենից ենթադրում է որոշակի նպատակ։  

Իմ կատարած հետազոտության նպատակն էր զարգացնել աշակերտների վերլուծական 

մտածողությունը խմբային ուսուցման միջոցով, դիտարկել  ուսուցման տարբեր 

մեթոդների և հնարների կիրառելիության արդյունավետությունը մտածողության 

խթանման համատեքստում, դիտարկել աշակերտների ակտիվության աստիճանը 

անհատական և խմբային առաջադրանքների իրականացման ընթացքւմ։ 

Համադրեցի իմ կատարած երեք դասերը և  դրանց արդյունքները ։ Հակիրճ մեկնաբանեմ 

ստորև․ 

Դաս 1–  այս դասի  ընթացքում կիրառեցի մի քանի մեթոդներ ՝ մտագրոհ, 

հացադրումներ, զրույց – քննարկում   խմբային աշխատնք  և  ԳՈՒՍ հնարը ։ Դասը , ըստ 

իս, հաջողված էր, քանի որ  դասարանում սվորողների մի խմբի մոտ նկատել էի 

պասիվություն, անինքնավստահություն,  որը  «կոտրվեց» այս դասի ընթացքում։ Նրանք 

ցուցաբերեցին նկատելի ակտիվություն թե՛ խմբային աշխատանքի ժամանակ, թե՛ 

ամփոփման։ 

Դաս 2– այս դասի ընթացքում ևս կիրառվեցին մի քանի  մեթոդներ՝ մտագրոհ,  Վենի 

դիագրամ։ Աշակերտներին բաժանվեցին անհատական  հարցաթերթիկներ,  որոնց  

պատասխանեցին հենց այդ պահին և քննարկեցինք դասարանում հարցադրումներ 

մեթոդի միջոցով։  Ես դիտարկեցի նույն աշակերտների վարքագիծը նաև այս 

աշխատանքների ընթացքում և նկատեցի հետևյալը․ անհատական հարցաթերթիկը 

աշակերտները լրացրին ինքնուրույն, առանց ինձ կամ դասընկերներին որևէ հարց 

ուղղելով, սակայն չմասնակցեցին քննարկմանը, չպատասխանեցին հարցերին։ Ես 

ուղղորդված հարցադրումներ չարեցի դիտավորյալ, որպեսզի հասկանամ, նրանք 

ինքնակամ  կդրսևորվեն,  թե ոչ։  Փատորեն , միայնակ աշխատելը  նրանց այդքան էլ դուր 

չեկավ։  

ԴԱՍ 3 – հաշվի առնելով անցած երկու դասերի արդյունքների վերլուծությունը, երրորդ 

դասի համար որոշեցի կիրառել անհատական և խմբային դասերի համակցությունը։ 

Անդրադառնալով նախ իրենց կատարած անհատական աշխատանքներին, նկատեցի, որ 

թիրախային խմբում գտնվող աշակերտները էլի խուսափում են մասնակցությունից։ 

Սակայն նրանց ակտիվությունը բարձրացավ , երբ աշխատանքը տեղափոխեցինք դեպի 

խմբեր։ Այստեղ նրանք նորից ակտիվ էին, ինքնավստահ և խոսուն։  

Իրականացված դասերի արդյունքների համադրական վերլուծությունը  ինձ թույլ է  

տալիս կատարել որոշակի եզրակացություններ։ 

                                          Ամփոփում 

Մտածել  ունակ է  յուրաքանչյուրը։  Յուրաքանչյուր աշակերտ, իր 

կարողունակությունների   շրջանակում  ունակ է կատարելու  ուսուցանված նյութի 

վերլուծություն։ Սակայն երբեմն  սոցիալական միջավայրը, անձնային 

յուրահատկությունները կանշկանդում են աշակերտներին, հատկապես դեռահասության 

շրջանում, երբ նրանց վարքում ու խառնվածքում տեղի են ունենում որակական 

փոփոխություններ։ Անհրաժեշտ է, որ ուսուցիչը չափազանց ուշադիր լինի այդ 

փոփոխություններին, շատ նրբանկատորեն նորից ուսուցման գործընթացի    

կենտրոնում պահի աշակերտին։ 

Դիտարկումների արդյունքում եկա այն եզրահանգմանը, որ փոփխությունների այդ 

շրջափուլում հայտնված աշակերտները, ավելի ինքնավստահ են աշխատում խմբերում, 

կարծես մյուսների կողքին իրենց զգում են ավելի հարմարավետ, ինքնավստահ, քան 

անհատական աշխատանքներ իրականացնելիս։ Անհատական աշխատանքում ավելի 

ակնառու է լինում նրանց անձնական դիրքորոշումն ու կարծիքը, ինչը բարձրաձայնելուց 

խուսափում են ՝ վախենալով սխալվելուց կամ ճիշտ չընկալվելուց։ 

Շատ կարևոր են նաև այն մեթոդները, որոնք ընտրում է ուսուցիչը դասապրոցեսի 

ընթացքում։ Ճիշտ ընտրված և կիրառված մեթոդը կարող է նպաստել աշակերտների 

մտածողության զարգացմանը և ընդհակառակը։ 

 Որպես ամփոփում կատարված հետազոտության , կարող եմ նշել, որ նախաբանում  

ներկայացրած նպատակներն  ու խնդիրները համարում եմ  իրականացված և լուծված, 

քանի որ երեք դասերի ամփոփիչ արդյունքներից ստացել եմ հետևյալ 

վերջնարդյունքները ՝ 

 պասիվ ակտիվություն ցուցաբերող աշակերտները, որոնք հիմնականում տղաներ 

էին,  ներգրավվեցին դասապրոցեսին և ցույց տվեցին հիանալի  արդյունք 

 կիրառեցի տարաբնույթ  ուսումնաօժանդակ մեթոդներ և հնարներ, որոնք 

խթանեցին աշակերտների վերլուծական մտածողության զարգացմանը 

 ինքնավստահության պակաս ունեցող աշակերտները եկան այն գիտակցմանը, որ 

յուրաքանչյուրի արտահայտած միտքը ճիշտ է և կարևոր 

 ընդգծեցի այն ուսումնաօժանդակ մեթոդները, որոնք աշակերտները ընդունեցին 

որպես դասին մասնակցության իրենց հարմար տարբերակ 

 դրվեց աշխատանքային հիմք, որը կապահովի վերլուծական մտածողության 

զարգացման շարունակականությունը։ 

 

Համադրելով տեսական իմցությունը  և գործնական աշխատանքները, համոզվեցի, որ մեր 

աշակերտները ունեն խորը վերլուծական մտածողություն, պարզապես խթան է պետք 

նրանց արտահայտվելու համար։ Խմբային աշխատանքը՝ կոլեկտիվ ուսուցումը այն խթան 

էր, որն օգնեց աշակերտներին դրսևորվել որպես մտածող մարդ, իսկ ուսուցչին ՝ 

բացահայտել իր աշակերտի կարողունակությունները, ինչու չէ նաև անձնային որակները։ 

Փոխվեց նաև դասընկերների վերաբերմունքը միմյանց նկատմամբ՝ գտան իրենց կողքին 

հասուն  լրջամիտ ընկերների։ 

 

 

 

 

 

 

 

 

 

 

 

 

 

 

 



19 
 

 

                                                          

                                                            Գրականություն  ցանկ 

5. Համացանց  

 
 


